
ОИЛАДА СОҒЛОМ ТУРМУШ ТАРЗИ ВА РЕПРАДУКТИВ САЛОМАТЛИК
Каримов Зафар Атабоевич
Урганч Давлат Университети тадқиқотчиси
Аннотация : Мақолада соғлом турмуш тарзи ва репродуктив тараққиёт,
саломатлик масалалари муҳокама қилинади, улар ўртасидаги диалектик боғлиқлик олиб
борилади. Бу борада Ўзбекистондаги тажрибаларга асосланилади, шу муаммолар
кўрсатилади.
Таянч сўзлар: Соғлом турмуш тарзи, саломатлик, она, бола, репродуктив
тараққиёт, тиббиёт, туғилиш, касаллик, жисмоний ва руҳий саломатлик, оила.

ЗДОРОВЫЙ ОБРАЗ ЖИЗНИ И РЕПРОДУКТИВНОЕ ЗДОРОВЫИЕ СЕМЪЕ
Каримов Зафар Атабоевич
Соискатель Ургенчского государственного университета
Аннотация : В статье обсуждаются вопросы здоровья,здорового образа жизни и
репродуктивного развития, раскрываются диалектические из связи. Обобщается ответ
рабочы Узбекистана, показываются проблемы существующие в формировании здорового
образа жизни.
Ключевые слова: Здоровый образ жизни, здоровые мать, дитя, репродуктивное
развитие, медицина, рождение, болезнь, физическое и духовное здоровье, семья.
HEALTHY LIFESTYLE AND REPRODUCTIVE HEALTH IN THE FAMILY
Karimov Zafar Ataboyevich, Researcher at Urgench State University
Abstract: The article discusses healthy lifestyle and reproductive development, health issues,
and the dialectical connection between them. In this regard, based on the experience of Uzbekistan,
these problems are highlighted.
Key words: Healthy lifestyle, health, mother, child, reproductive development, medicine,
childbirth, illness, physical and mental health, family.
Оилада соғлом турмуш тарзи “Соғлом оила-соғлом жамият” концепциясининг
мазмун - моҳиятини ташкил этади. Мазкур концепцияда асосий урғу жамият ядроси
бўлган оилага берилаётгани бежиз эмас. Жамиятнинг соғлом бўлиши, унда вужуди
соғлом, фикри соғлом, нияти соғлом, амаллари, фаолияти соғлом инсонларнинг
яшашига боғлиқдир. Республикамиз Президенти Ш.М.Мирзиёевнинг 2020 йил 18
февралда имзо чеккан “Жамиятда ижтимоий-маънавий муҳитни соғламлаштириш,
маҳалла институтини янада қўллаб-қувватлаш ҳамда оила ва хотин-қизлар билан
ишлаш тизимини янги даражага олиб чиқиш чора-тадбирлари тўғрисида” ги
фармонида “оила институтини мустаҳкамлаш бўйича, энг аввало “Соғлом оиласоғлом жамият” ғоясини ҳаётга тадбиқ этишга йўналтирилган ягона давлат
сиёсатини олиб бориш, нотинч ва муаммоли оилаларга манзилли кўмаклашишни

ташкил этиш зарур”,[1,1] деб кўрсатилади. Агар бу фикрдан келиб чиқсак, ижтимоий
ҳаётда қарор топадиган соғ-саломатлик, соғлом авлод шаклланишининг ибтидоси
оилададир, деган хулосага келамиз.
Оилада соғлом турмуш тарзи ва никоҳдаги барқарор муносабатлар ёшларнинг
саломатлиги, ақли жисмонан, ҳам руҳан тетиклиги, бақувватлигига боғлиқ экани
илмий асосланган. Мутахассисларнинг фикрича, нафақат жисмоний саломатлик,
шунингдек оиладаги соғлом турмуш тарзи айниқса соғлом маънавий муҳит муҳим
роль ўйнайди. Оилавий барқарорлик ана шу омиллар натижаси сифатида вужудга
келади.[2, 124-127] Шу билан бирга, мутахассислар рационал овқатланиш интим
алоқалар, авлодларидаги муносабатларда амал қилинадиган нормалар, қадриятлар,
моддий таъминланганлик, жисмоний тарбия билан ҳам боғлиқлигини қайд
этадилар.[3,4-5] Демак, оилада соғлом турмуш тарзини ва аёлларда рекродуктив
саломатликни шакллантириш индивидуал ва ижтимоий омилларга қадар боғлиқки,
уларни ҳисобга олганда мавжуд муаммоларга ечим топиш мумкин.
Соғлом турмуш тарзининг ижтимоий-фалсафий жиҳатлари маълум бир яхлит
воқелик ўзининг имманент хусусиятлари ва қонунларига эга ҳодиса сифатида
ўрганиш ҳали шаклланмаган. Мазкур ҳодисани илк бор тадқиқ этган Ф.Холдибекова
тўғри ёзади: “Кўпчилик ҳолларда “соғлом турмуш тарзи” категориясини
“саломатлик” категорияси билан чалкаштириш ҳолларига дуч келамиз.[6,16] Соғлом
турмуш тарзининг кенг маъноси - соғлом фикрлаш тарзи, ўзлигини англаш йўли,
ривожланиш техникалари бўлиб, уларнинг инсон томонидан турмуши ва
фойдаланиши руҳ ва саломатлик ҳолатини белгилаб беради. Яъни, соғлом турмуш
тарзининг янада аҳамиятлироқ мақсади инсоннинг заминда яшаш санъатини
жисмонан соғлом танани шакллантириш, тўлиқ ўзлигини англаш, руҳий комиллик
ва бахтиёрликка эришишни ўргатиш бўлиши мумкин.[6,17] Таърифдаги баъзи
мужмалликни, ноаниқликни ҳисобга олмаганда, муаллиф соғлом турмуш тарзига
жисмонан ва руҳан саломатлик ифодаси сифатида қарайди. Ҳа, баъзи бир илмий
адабиётларда шундай ёндашув учрайди. Аммо соғлом турмуш тарзининг оилавий,
жамият, умуминсоний шакллари, кўринишлари ҳам мавжудки, уларнинг имманент
хусусиятлари ва қонунларини билмай индивидуал саломатлик, шахсий соғлом
турмуш тарзи ҳақида объектив тасаввурга эга бўлиш қийин. Таажжубли жойи
шундаки, ҳаттоки “Оила энциклопедияси” да ҳам оилавий соғлом турмуш тарзи”
“оилавий саломатлик”
тушунчалари учрамайди. Бироқ энциклопедияда
“рекродуктив саломатлик” алоҳида воқелик сифатида келтирилган. Муаллифлар
фикрича, репродуктив саломатлик - кишининг, инсоннинг зурриёт қолдириш учун
зарур бўлган ақлий, жисмоний ва ижтимоий етуклигидир”.[7, 276] Шу муаллифлар
инсоннинг фарзанд кўришига бўлган эҳтиёжларини қондириш она - бола соғлигини
таъминлаш рекродуктив касалликлар олдини олиш, рекродуктив ҳуқуқ, касалланган
ҳомиладорликдан сақланиш ва бошқаларни кўрсатади. Шу тариқа репродуктив
саломатлик фақат аёл ва унинг организми билан боғлиқ воқелик эмас, у бутун оила
саломатлиги, оиладаги соғлом турмуш тарзи билан боғлиқ ҳодисадир.
Рекродуктив тараққиётни аёлнинг болалар туғиши билангина боғлиқ ҳодиса
сифатида тасаввур этиш соф ёндашувдир. У соғлом фарзандлар туғишигача бўлган

жараёнлар, оиладаги соғлом маънавий муҳит, фарзандларни соғ-саломат ўстириш
ҳамда аёлнинг ўз саломатлигини тиклаш билан боғлиқ ҳодисаларни ҳам ўз ичига
олади. “Репродуктив тараққиёт” ижтимоий демографик муммога оид тушунча
бўлгани нуқтаи назаридан унга
ижтимоий-фалсафий ёндашиш мумкин.
Репродуктив тараққиётдаги ижтимоийлик, яъни жамият ҳаётига, халқ, миллат
ривожланишига оидлик унга ижтимоий-фалсафий ёндашиш имконини беради.
Соғлом турмуш тарзининг жисмоний маданият билан боғлиқлиги
аксиомадир.
Мутахассисларнинг таъкидлашича, жисмоний машқлар, югуриш, чопиш, сузиш,
меҳнат қилиш очиқ ҳавода бўлиш, сайр ва саёҳат инсонни тетик,бақувват,
касалликларга чидамли қилади, унда яшашга, яратишга, ён-атрофга фаол
муносабатда бўлишга ундайди. Тарихда кекса ёшда ёки уч тўрт фарзандлар чиққач
ҳам жисмоний тарбия ва меҳнат орқали саломат, узоқ яшаган аёллар бўлган. Демак,
инсон организмида жисмоний тарбияга, меҳнатга бўлган хайриҳоҳлик, мойиллик
бор. Оилада фарзандларни жисмоний тарбияга, меҳнатга ўргатиш саломат
фарзандларни вояга етказиш демакдир. Кейинги йилларда АҚШ, Япония, Хитой,
Россия, Франция, Германия, Канада, Австралия, Янги Зеландия, Буюк Британия каби
мамлакатларда югуриш билан шуғулланиш миллион-миллионлаб ошиқларнинг
хоббисига айланган. Баъзи маълумотларга кўра, бугун дунёда югуриш билан
шуғулланувчи кишилар сони 100 миллиондан кам эмас.[8,66]
Машҳур олим,
профессор, табиий даволаниш усули асосчиси К.Ниши ёзади: Фақат соғлом турмуш
тарзигина инсондаги мудраб ётган шифобахш кучларнинг уйғониши ва ҳаракатга
келишига олиб келади ҳамда организмни ҳар бир ҳужайрагача жонлантириши
мумкин бўлган ҳаётий энергия билан тўлдиради.[9,14]
Она соғлом бўлса, бола ҳам соғлом бўлади, деган нақл бор. Эмбрионнинг соғ
саломат ўсиши онанинг тўғри нафас олиши, рационал овқатланиши, турли
жисмоний машқлар қилиб туриши, ҳатто маънавий-руҳий (психологик) ҳолати
билан боғлиқдир. Шунинг учун ҳам миллатнинг рекродуктив тараққиёти жамият ва
давлатнинг сиҳат-саломатлигига бўлган муносабатларига боғлиқ. Бу вазифанинг
ижтимоий-фалсафий моҳиятини Абу Наср Форобий қуйидагича ифодалайди.
“Фозил одамлар шаҳри-деб ёзади аллома- соғлом баданчага ўхшайди. Ушбу
шаҳарнинг соғломлик даражаси, биринчи навбатда, табибга ўхшаш раиснинг
назоратига боғлиқ бўлса, иккинчидан, ундаги аъзолар, яъни ишчилар бўлган шаҳар
аҳлининг ўз ифодаларини тўғри бажаришларига мувофиқ равишда таъминланади.
Бошқача ибора билан айтганда, раиснинг ўз зиммасидаги вазифасини бажаришга
бўлган иқтидори ва қобилияти, бир томондан аъзоларнинг ўз зиммасидаги ишларни
тўғри ва тўла бажара олишга бўлган иштиёқи, иккинчи томондан шаҳарнинг соғлом
чиқинини таъминлайди.[10,29] Демак, жамиятда соғломлик даражасини
таъминлайди, раиснинг яъни давлат ва давлат раҳбарининг сиёсати, саъйҳаракатларига, ҳамда жамият аъзоларининг ўз вазифаларини бурчларининг тўғри
бажаришга боғлиқдир. Тўғри , аллома бу ўринда аёллар саломатлиги ҳақида
тўхталмайди, аммо у жамият аъзолари деганида аёлларни ҳам назарда тутгани
шубҳасиздир.

Давлатимиз раҳбари 2020 йил 27 январда соғлиқни сақлаш соҳасига ва илм-фан
йўналишларини ривожлантиришга бағишланган йиғилишда оналик ва болаликни
муҳофаза қилиш хизматини янада яхшилаш туғиш ёшидаги аёллар тиббий
кўринишини тизимли ташкил этиш, касалликка чалинганларни соғломлаштириш
зарурлигини уқтирди.[11]
Президентимизнинг 2018 йил 7 декабрда қабул қилган Фармонига мувофиқ
тасдиқланган “2019-2025 йилларда Ўзбекистон Республикаси Соғлиқни сақлаш
тизимини ривожлантириш концепцияси“га кўра, касалликларни профилактика
қилиш учун врачлик пунктлари ва оилавий поликлиникалар ходимларининг уймауй юриб, аҳолини патранаж билан қамраб олиш, тиббий ва жисмоний маданиятни
ошириш оналик ва болаликни ҳимоя қилишш, аёллар репродуктив саломатлигини
таъминлаш жаҳон стандартлари даражасида олиб бориш вазифа қилиб қўйилган.
Юқоридаги йиғилишда бугун соғлиқни сақлаш тизимида 75 минг нафар врач
фаолият юриттаётгани, улар имкониятлари даражасида аҳолига тиббий хизматлар
кўрсатаётгани айтиб ўтилади. Шу билан бирга, тиббиёт тизимида 2 минг 900 та
умумамалиёт шифокори, 10 мингта соф мутахассис етишмаётгани кўрсатилган.
Илмий изланишлар натижаларини ҳаётга жорий этиш эса 5 фоиздан ҳам ошмайди.
Бундай аҳволда тиббиёт тизимининг аҳолида соғлом турмуш тарзини
шакллантириш ва репродуктив тараққиётга самарали таъсир кўрсатишини юқори
баҳолаш қийин. Демак, соғлом турмуш тарзини ва репродуктив тараққиётни
таъминлаш кишиларнинг тиббий саводхонлигига, ҳамда ўзларида тиббий ва
жисмоний маданиятни шакллантиришига бевосита боғлиқ бўлади. Соғ-саломат
яшаш аввало ҳар бир инсоннинг ҳаёт тарзи, мақсади ва соғлом авлодни етиштириш,
вояга етказиш орзуси бўлиши даркор.

